PADI PËR DORËZIM TË PALUAJTSHMËRISË NË POSEDIM TË LIRË
Gjykata Themelore në []
[adresa]

Në përputhje me Nenin 252 dhe 253 të Ligjit Nr. 03/L-006 për Procedurën Kontestimore, Paditësi, [emri] i lindur më [data e lindjes], me numër personal të identifikimit [numri] dhe me adresë të vendbanimit në [adresa], paraqet këtë: 

P A D I

PADITËSI: [emri dhe mbiemri], i lindur më [data], me numër personal të identifikimit [numri] dhe me adresë në [adresa];

I PADITURI: [emri dhe mbiemri], [adresa];

OBJEKTI I KONTESTIT: Dorëzimi i paluajtshmërisë në posedim të lirë

VLERA: [vendos]


1.       Gjendja Faktike 

1.1. Paditësi në këtë çështje kontestimore është pronar legjitim dhe i regjistruar i paluajtshmërisë që evidentohet si ngastra kadastrale nr. ____________, ZK , në sipërfaqe të përgjithshme prej __________ m², sipas Certifikatës mbi të Drejtat e Pronës së Paluajtshme nr. UL-, të lëshuar nga organi kompetent. Pronësia e paditësit buron nga Kontrata mbi shitblerjen e paluajtshmërisë, leg. nr. ____________, e datës ____________, e lidhur në formë të shkruar dhe e vërtetuar pranë noterit/es, në përputhje të plotë me kërkesat e Ligjit për Pronësi dhe të Drejtat tjera Sendore.

Prova Nr. 1: Certifikata e Pronësisë
Prova Nr. 2: Kontrata 

1.2. Pavarësisht kësaj gjendje juridike të qartë, një pjesë e kësaj ngastre kadastrale, në sipërfaqe prej __________ m², aktualisht gjendet në posedim faktik dhe shfrytëzim nga i padituri, pa asnjë bazë juridike të vlefshme. I padituri e mban këtë pjesë të paluajtshmërisë duke u thirrur në [një kontratë të pavërtetuar mbi shitblerjen, e cila pretendohet se është lidhur ndërmjet babait të tij dhe një personi të tretë. Një kontratë e tillë, e pavërtetuar dhe e paregjistruar, nuk përmbush kushtet ligjore për bartjen e të drejtës së pronësisë dhe nuk mund të prodhojë efekte juridike ndaj paditësit si pronar i regjistruar.]

Prova Nr. 3: Dëshmia e Posedimit Faktik

1.3. Posedimi i të Paditurit gjatë në kohë do në asnjë mënyrë nuk sjellë fitimin e pronësisë, pasi posedimi i tij nuk është bazuar në titull juridik të vlefshëm dhe nuk ka qenë i shoqëruar me mirëbesim, duke pasur parasysh se paluajtshmëria evidentohet në librat publikë në emër të paditësit. Për më tepër, sipas ligjit në fuqi, e drejta e pronësisë mbi pasurinë e paluajtshme fitohet vetëm me regjistrim në librat publikë, ndërsa kontratat e pavërtetuara nuk mund të shërbejnë si bazë për fitimin e pronësisë, pavarësisht kohëzgjatjes së pretenduar të posedimit.

1.4. Nga kjo, Paditësi si pronar i regjistruar, gëzon të drejtën absolute që të kërkojë nga mbajtësi faktik kthimin e sendit të caktuar në mënyrë individuale. E drejta për paraqitjen e kësaj padie nuk parashkruhet dhe nuk kushtëzohet nga kohëzgjatja e mbajtjes së paligjshme nga ana e të paditurit. Paditësi ka provuar në mënyrë të plotë si pronësinë e tij mbi paluajtshmërinë kontestuese, ashtu edhe faktin se kjo paluajtshmëri gjendet nën zotërimin faktik të të paditurit, çka përmbush të gjitha kushtet ligjore për aprovimin e kërkesëpadisë.

2.       B A Z A  L I G J O R E

2.1. Kjo padi mbështetet në dispozitat e Ligjit mbi Pronësinë dhe të Drejtat tjera Sendore, sipas të cilit e drejta e pronësisë mund të fitohet sipas vetë ligjit, në bazë të punës juridik dhe me parashkrim fitues, ashtu siç parashihet në nenin 36 dhe 40 të këtij ligji. Në rastin konkret, paditësi e ka fituar pronësinë mbi paluajtshmërinë përmes punës juridike, përkatësisht kontratës së shitblerjes, dhe e ka konsoliduar atë përmes regjistrimit në librat publikë, çka dëshmohet me certifikatën e të drejtave të pronës së paluajtshme.

2.2. Paditësi e bazon kërkesëpadinë edhe në nenin 93 të Ligjit mbi Pronësinë, i cili përcakton se pronari ka të drejtë të kërkojë me padi nga mbajtësi kthimin e sendit të caktuar në mënyrë individuale, duke provuar se mbi sendin kthimin e të cilit e kërkon e ka të drejtën e pronësisë dhe se sendi gjendet nën zotërimin faktik të të paditurit; po ashtu, ky nen parashikon shprehimisht se e drejta e paraqitjes së kësaj padie nuk parashkruhet. Në rrethanat e këtij rasti, paditësi provon pronësinë me dokumentacionin e regjistrimit dhe provon mbajtjen faktike të sendit nga i padituri provave nga gjendja në terren.

2.3. Përderisa paluajtshmëria kontestuese evidentohet e regjistruar në emër të paditësit, ndërsa i padituri nuk ka as titull të vlefshëm dhe as regjistrim, rezulton se posedimi i të paditurit është pa bazë ligjore dhe paditësi, si pronar i regjistruar, ka të drejtë të kërkojë kthimin/dorëzimin e pjesës kontestuese në posedim të lirë.

2.4. Në vlerësimin e provave dhe të pretendimeve të palëve, gjykata udhëhiqet edhe nga parimi i vlerësimit të lirë të provave, sipas nenit 8 të Ligjit për Procedurën Kontestimore, ndërsa vendimi për shpenzimet procedurale merret në pajtim me nenin 452 paragrafi 1 të po këtij ligji, sipas suksesit në kontest dhe shpenzimeve të nevojshme e të arsyeshme.

2.5. Prandaj, Paditësi gjykatës i propozon që në përputhje me Ligjin për të Drejtat Pronësore dhe Ligjin për Procedurën Kontestimore, të marrë këtë: 

AKTGJYKIM

I. APROVOHET kërkesëpadia e paditësit __________________ nga _____________. 

II. OBLIGOHET i padituri ____________________ nga __________ që paditësit _______________, t’ia dorëzoj në posedim dhe disponim të lirë pjesën e ngastrës kadastrale nr.____________________, sipas certifikatës mbi të drejtat e pronës së paluajtshme nr. UL-___________________, ZK _______________, me kulturë shtëpi dhe atë pjesën prej _____________ m2, në dimensione dhe kufi: nga lindja ______________m, nga perëndimi _______________m, nga jugu ________________m dhe nga veriu _____________, si dhe t’ia paguaj shpenzimet procedurale paditësit në lartësi prej ___________Euro, të gjitha këto në afatin prej 15 ditësh pas ditës së pranimit të këtij aktgjykimi, nën kërcënim të përmbarimit me dhunë. 


PADITËSI 

_______________________
[emri i plotë] [nënshkrimi]

